
	1. Ֆինանսների նախարարություն
	27.02.2026թ․ 
թիվ 01/34-2/4807-2026

	Ձեր 25.02.2026թ. N ԱԹ/ԱԳ-1-4/6784-2026 գրությամբ ներկայացված՝ «Հայաստանի Հանրապետության կառավարության 2010 թվականի դեկտեմբերի 30-ի N 1734-Ն և 2013 թվականի դեկտեմբերի 26-ի N 1489-Ն որոշումների մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
	


	

	Նախագծին կից ներկայացված հիմնավորման համաձայն՝ կենսաթոշակների ու նպաստների բարձրացումն ապահովելու համար ՀՀ պետական բյուջեից կպահանջվի լրացուցիչ տարեկան 78.7 մլրդ դրամի հատկացում։
Հաշվի առնելով ներկայացված առաջարկի քաղաքական և սոցիալական հնչեղությունը, այդուհանդերձ, ֆիսկալ կայունության տեսանկյունից հարկ ենք համարում նշել, որ տվյալ դեպքում խոսքը վերաբերում է 2026թ. և հետագա տարիների համար ընթացիկ ծախսերի էական աճի մասին, ինչը հանգեցնելու է հետագա տարիներին բազային բյուջեի սոցիալական ծախսերի զգալի իներցիոն աճերի և էապես սահմանափակելու է ՀՀ կառավարության՝ այլ ուղղություններով ծախսեր իրականացնելու հնարավորությունները: Եթե վերջինիս ավելացնենք առկա ֆիսկալ սահմանափակումները, ինչպես նաև առողջության համընդհանուր ապահովագրության համակարգից բխող՝ ընթացիկ ծախսերի գծով զգալի ֆիսկալ ճնշումները և բազմաթիվ այլ ուղղություններով գեներացվող հավելյալ ծախսային կարիքները 2026թ. և հետագա տարիների համար, ներկայացված առաջարկը համարում ենք բավականին ռիսկային:
Ուստի հաշվի առնելով առկա մարտահրավերները, հարկաբյուջետային սահմանափակումները, ինչպես նաև այն հանգամանքը, որ հստակեցված չեն գնահատված ֆինանսական կարիքի ֆինանսավորման աղբյուրները, առաջարկում ենք ներկայացնել ոլորտի այլ ծրագրերի օպտիմալացման առաջարկություններ, որոնց տնտեսումների հաշվին հնարավոր կլինի իրականացնել հավելյալ ծախսերի ֆինանսավորումը, ինչպես նաև տարվա ընթացքում առաջացած տնտեսումներն ու հավելյալ ռեսուրսներն առաջնահերթ ուղղել արդեն իսկ ստանձնած պարտավորությունների կատարմանը և այսուհետ ձեռնպահ մնալ նոր պարտավորություններ առաջացնող նախաձեռնություններից:
	Ընդունվել է ի գիտություն։
2026 թվականի անցած կարճատև ժամանակահատվածը բավարար չէ ընթացիկ տարվա կատարողականը գնահատելու և դրա արդյունքներով  ոլորտի այլ ծրագրերի օպտիմալացման առաջարկություններ ներկայացնելու համար։ 
2026 թվականի ընթացքում առաջացած տնտեսումներն ու հավելյալ ռեսուրսներն առաջնահերթ կուղվեն արդեն իսկ ստանձնած պարտավորությունների կատարմանը։

	Այս համատեքստում հարկ  ենք համարում նշել, որ ներկայումս ՀՀ աշխատանքի և սոցիալական հարցերի նախարարության կողմից շրջանառվում է իրավական ակտերի նախագիծ, որով առաջարկվում է վերանայել «Պետական կենսաթոշակների մասին» օրենքի 15-րդ հոդվածով սահմանված աշխատանքային կենսաթոշակի հաշվարկման բանաձևը և համահարթեցնել աշխատանքային ստաժի մեկ տարվա արժեքը, որի լրացուցիչ ֆինանսական կարիքը գնահատվել էր մոտ 1.0 մլրդ դրամ։ Հետևաբար, կենսաթոշակների և նպաստների բարձրացման համատեքստում պարզաբանման կարիք ունի շրջանառվող նախագծով հաշվարկման բանաձևի հիմնարար վերանայման արդիականությունը։
	Ընդունվել է ի գիտություն։
««Պետական կենսաթոշակների մասին օրենքում փոփոխություններ և լրացումներ կատարելու մասին օրենքի և հարակից օրենքների նախագծերի փաթեթը ժամանակավորապես հանվել է շրջանառությունից։ Կրկին շրջանառվելու դեպքում փաթեթի ընդունման դեպքում լրացուցիչ ֆինանսավորման ծավալները կվերագանահատվեն։ 

	Տեխնիկական մասով, առաջարկում ենք Նախագծի 1-ին կետի 5-րդ ենթակետում «12000» թիվը փոխարինել «120000», իսկ հիմնավորման 4-րդ կետում հղում կատարել նաև   18.11.2021թ. «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» ՀՀ կառավարության որոշման 19-րդ կետին։
	Ընդունվել է։
Նախագծի 1-ին կետի 5-րդ ենթակետում «12000» թիվը փոխարինվել է «120000», իսկ հիմնավորման 4-րդ կետը խմբագրվել է։

	2. Արդարադատության նախարարություն
	Ստացվել է աշխատանքային կարգով

	«Հայաստանի Հանրապետության կառավարության 2010 թվականի դեկտեմբերի 30-ի N 1734 Ն և 2013 թվականի դեկտեմբերի 26-ի N 1489-Ն որոշումների մեջ փոփոխություններ կատարելու մասին» Կառավարության որոշումների նախագծերի վերաբերյալ դիտողություններ և առաջարկություններ առկա չեն։

